
Annotatsiya: Mazkur maqolada Buxoro viloyati sharoitida kartoshkan hosilini 

yig’ish, saqlash usulari, rejimi va saqlashda qo’yiladigan talablar haqida ma‘lumot 

keltirilgan. 
Kalit so‘zlar:  kartoshka tugunagi, to’qima, harorat, saqlash omborlari, yig’ish, 

Aннотация:  В данной статье представлена информация о уборке, способах 

хранения, режиме и требованиях к хранению картофеля в условиях Бухарской 

области. 

Abstrakt : This article provides information about harvesting, storage methods, 

mode and requirements for storing potatoes in the conditions of the Bukhara region. 
Key words: potato tuber, fabric, temperature, storage warehouses, collection, 

storage method, cellar, temperature. 
 
Mamlakatimizda yetishtirilgan qishloq xo’jalik mahsulotlarini saqlash miqdori yil 

sayin ko’payib bormoda. Bu aholini yil bo’yi arzon va sifatli oziq-ovqat mahsulotlari 
bilan ta’minlash imkoninini beradi. 

O’zbekiston, xususan Buxoro iqlim sharoiti issiq mintaqa hududiga taalluqli 

bo’lib, yil faslining har bir davrida haroratning o’zgaruvchanligi bilan ajralaib turadi, 

shuning uchun meva va sabzavotlarni saqlash davrida sifatiga ta’sir qiladigan hamma 

jarayonlarni va omillarni ko’ra bilish zarurdir. 
Ko‘pchilik hollarda kartoshka o‘sib turgan palagi bilan kovlanadi. Hosilni 

mashinalar yordamida yig‘ib olishni osonlashtirish uchun palak yuladigan 
kosilkalardan foydalaniladi. Kartoshka kovlangandan keyin dalaning o‘zida bir necha 

soat davomida quritiladi va mayda-yirikligiga qarab saralanadi. Bunda vazni 25-30 g 

dan yuqori bo‘lgan yirik va o‘rtacha tuganaklar tovar mahsulot sifatida ajratiladi. 
Mayda va shikastlangan tuganaklar yaroqsizga chiqariladi. 

Yog‘inli kunlarda kovlangan kartoshka ombor yoki usti berk bostirmalarda 2-3 
kun davomida quritiladi. Agar hosilni yig‘ish davrida qora sovuqlar tushib qolgudek 

bo‘lsa, sovuq urgan tuganaklarni aniqlash maqsadida kartoshka issiq binolarda bir 
necha kungacha saqlanadi. Bunda sovuq urgan tuganaklarning hamma qismi yoki 
ayrim joylari yumshab, ajralib qoladi. 

Kartoshka kovlangandan keyin tuganaklar 20-30 kun davomida kuchli nafas oladi 
va vaznini ancha yo‘qotadi. Kartoshka qorong‘i joyda, havo namligi va harorat yuqori 

bo‘lgan sharoitda saqlansa, tuganaknnng shikastlangan qismida po‘kaksimon to‘qima 

hosil bo‘ladi. Bu to‘qima tuganakni nam yo‘qotishdan va uning ichiga 

mikroorganizmlar kirishdan saqlaydi. 
Kartoshka 10°S dan past haroratda saqlanadi. Maksimal darajada saqlash uchun 

harorat esa 2 dan 4° S gacha, yerto‘la, o‘ra kabi qorong‘u va salqin joy bo‘lishi kerak. 
Saqlash uchun sog’lom kartoshkalar ajratiladi. Xona harorati +3 +4oS iliq, havo 

almashib turadigan joy bo‘lishi kerak. Nazorat qilib turish uchun yashik va polkalar 

bo‘lgani ma’qul. Xona doimiy qorong‘u bo‘lishi kerak. Aks holda kartoshka 

tugunaklari ko‘k rangga o‘tib ketadi. Bu juda ham zaharli holatga o‘tish bo‘lib, oziq-
ovqatga ishlatish mumkin emas. Agar qorong‘u joy ta’minlanmasa, ustiga qora qog‘oz 

yoki boshqa biror narsa yopish kerak. Kartoshka saqlashga qo‘yilib, 5-6 hafta 
o‘tgandan so‘ng to‘liq qayta ko‘rikdan o‘tkazilib, zararlanganlari ajratib olinadi. Ko‘p 

massadagi kartoshkalar sog‘lomlari ajratib olinib, 4 - 5 kun rosa quritilib, so‘ng 

o‘ralarda saqlanadi. Kartoshka katta miqdorda saqlanganda balandligi bir metrdan 

oshmagani ma’qul. Kartoshka chuqurlarda saqlanganda, qazilgan chuqurlik 1,5 

metrgacha bo‘lib, yarmigacha kartoshka solinadi. So‘ng ustiga 10-15 santimetr quruq 
qum solib, ustidan poxol va boshqa xashaklar bilan 50 santimetr balandlikda 
berkitiladi. 

Sabzavotlarni saqlashga quyiladigan talablar. Har bir oziq-ovqat mahsuloti texnik 
jihatdan tartibga solish hujjatlariga — sanitariya qoidalari, me’yorlari va gigiena 

normativlari, davlat standarti (GOST), tashkilot standartiga asosan saqlanishining 
muayyan talablari belgilangan. 

Ya’ni, har bir mahsulot qoida va me’yorlarda belgilangan ma’lum harorat va 

havoning nisbiy namligida saqlanishi lozim. 
Saqlash rejimi quyidagi muhim omillarni o‘z ichiga oladi: harorat, havo namligi, 

havo almashinuvi, gaz muhiti va yorug‘lik tarkibi. Sabzavot mahsulotlarni saqlash 

jarayonida belgilangan havo haroratidan pasayib ketishi mahsulotlarning muzlab 
qolishiga sabab bo‘ladi. 

